
ГОЛОС  САМУРА

 СУВАР  МУБАРАКРАЙ,
       ГЬУЬРМЕТЛУ
     ДИШЕГЬЛИЯР!

ГЬУЬРМЕТЛУ дишегьли-
яр! За квез Виридуьньядин
дишегьлийрин югъ-чи халкь-
дин рикI алай сувар рикIин
сидкьидай мубаракзава.
Гатфарихъ галаз санал
къаршиламишзавай и сува-
ри дишегьлидиз авай гьуьр-
мет мадни артухарзава,
адан регьимлу къамат мад-
ни ишигълу ийизва.

Чи уьлкведа дишегьли-
диз- дидедиз, дишегьлидиз-
зегьметчидиз гьар са жи-
гьетдай кьетlен фикир гуз-
ва. Районда образование-
дин, медицинадин, культу-
радин идарайра ва произ-
водствода дишегьлийри
г ь а к ъ и с а г ъ в и л е л д и
кlвалахзава. Абурун жер-
геда Ватандин наградаяр

ва Гьуьрметдин
тlварар ганвай-
бурни гзаф ава.

Вири девирра
д и ш е г ь л и я р
кIвалин къул хуь-
звайбур яз, гьакъ-
исагъ зегьметчи-
яр яз, камаллуви-
лин, гуьзелвилин
ва руьгьдин чими-
вилин чешнеяр яз машгьур
хьана, гьа ихьтин гуьзел ли-
шанралди вири халкьдин па-
тай гьуьрмет къазанмишна.
Куьне чун неинки экономика-
дин, культурадин ва соци-
альный рекьяй вилик финик,
гьакI чун руьгьдин рекьяйни
мягькем хьуник, чилел ис-
лягьвал хуьник акьалтIай
чIехи пай кутазва.

Квехъ ва куь балайрихъ
мягькем сагъвал, хизандин
хушбахтлувал ва уьмуьрдин
генгвал хьун чи мурад я. Къуй
куь кьилел гьамиша экуь ва
михьи цав хьурай!

            Ф.З. АГЬМЕДОВ,
«Магьарамдхуьруьн рай-

он» МР-дин  Администраци-
ядин кьил.

Суварин  тебрик

Гелкъвезва чун къизилгуьлдин цуькверихъ,
Гун паталди чи дидейриз сувар къуз.
Кутазва физ хъвер абурун сиверик,
Чи дидейрин гарданар кьаз, темен гуз.

 СУВАР  МУБАРАКРАЙ,
       ГЬУЬРМЕТЛУ
      ДИШЕГЬЛИЯР!

Сивел хъвер
 алай малим

АССАЛАМ АЛЕЙКУМ
гьуьрметлу «Самурдин сес»
газет. Квез чар кхьизвайди

Магьарамдхуьруьн сад лагь-
ай нумрадин школадин 4 «б»
классдин ученик Алискеров

Али Мурадович я. Захъ са еке
тIалабун ава. Куь куьмекдал-
ди заз чи малим, сифтегьан
классрин завуч Марият Заки-
диновнадиз, ва амай вири чи
малимриз 8 Мартдин сувар
рикIин сидкьидай мубаракиз
кIанзава. Зун 2023- йисуз сиф-
те яз и школадиз хтана. Ц!ийи
школадиз фидайла,  заз са
тIимил кичIевал авай. Зун
бахни галаз сифте школадиз
гьахьайла, чун Марият Заки-
диновнади къаршиламишна.
Сивел хъвер алаз милаимдиз
зав малим рахайла, зи рикIиз
сабур яна. Ша чан хва лагьа-
на, зун гзаф хъсан малим
Гульнара Играмудиновнадин
классда тухвана ацукьарна.
Зи гуьгьуьл хкаж хьана. Заз
зун и школада фадлай авайди
хьиз хьанай.

Гьуьрметлу  Марият Заки-
диновна квез чухсагъул, куьн
чан сагъ хьурай. Я Аллагь
куьн хьтин малимар школай-
ра бул хьурай. Квез тербия
гайи куь диде- бубадиз, куь
малимриз чухсагъул!

   Яшамишрай чи район-
дин «Самурдин сес» газет, чи
бицIи тIалабунар кьилиз
акъудзавай!

        Еке гьуьрметдалди
       АЛИСКЕРОВ АЛИ.

НЕСИЛ давамарзавай кас,
кlвалин къулан чим хуьзвай кас-
руш, вах, диде, баде, кайвани.
Гьикьван шаирри, композитор-
ри абурукай кхьена, кхьизва,
кхьинни хъийида. Килиг садра,
чи лезги чlала дишегьлидин экуь
къамат къалурзавай, адан тlвар
гьуьрметдивди кьазвай гьикь-
ван гафар аватlа; ханум, бике,
тават, дилбер, алагуьзли, гуьзел,
суна.

А гафари дишегьлидик руьгь-
дин лувар кутазва, гуьгьуьлдин
вар ачухзава, адаз авай мегьри-

банвал, кlанивал къалурзава. Ди-
дедин бурж са баладивайни вах-
куз жедач, идалай кьулухъни жен-
ни ийидач .Балаяр паталди йифен
ахвар, йикъан кьарай авачирди
диде я.

Гьавиляй буба кьейиди-садра
етим, диде кьейиди иридра етим
жезва,- лугьузва халкьдин мисал-
да. Дишегьлийрин муьгьуьббатди
океанрин туьнт лепеяр секинарза-
ва, идалай виликди дишегьлидин
шалуни кикlизвай кьве итим секи-
нар хъийизвайди тир. Сабурдин
цlарцlел хкизвайди тир. Гила авай

жегьилриз и крарикай хабар авай-
ди туш. Дидеди чаз вичин чlал багъ-
ишзава, хуьн паталди, лайлай
багъишзава бицlекар секин хьун
паталди.

Алай вахтунда инсаниятдин
зериф и паюниз итимрихъ кьван
барабар ихтиярар ава. Абуру гьу-
куматдин идарайра чlехи къул-
лугъар кьиле тухузва. Вири халкь-
арихъ хьиз чи лезги халкьдихъни
чпин садрани хкахь тийидай  чими,
нурлу гъетер-дишегьлияр ава.

                                        ЖАННА.

ЧИ ДИШЕГЬЛИЙРИЗ БАРКАЛЛА!

          ЗЕГЬМЕТДИ
БАРКАЛЛАНИ   ГЪИДА
МАЛИМВИЛИН  пеше  гзаф че-

тинди, амма баркаллуди ва гьуьр-
метлуди  я.

Эхь, малимдиз гьуьрмет авун
гьар садан буржи я. За школада
кIелзавай вахтара куьчеда дуьшуь-
шдай малим гьалтайла, чахъ  галаз
кIелзавай ученикри кьилел алай
шапка хутIундай тир. Им гьелбетда,
малимдиз гьуьрмет авунин лишан
тир. Гьайиф хьи,
девирдихъ галаз
санал гила инса-
нарни, школада
кIелзавай аялар-
ни дегиш хьанва.
Чна чи «Самурдин
сес» газетдиз ма-
лимрин зегьмет-
дикай жезмай
кьван гзаф макъа-
лаяр кхьиз алахъ-
нава.

Дишегьлийрин
сувар мукьвал хьу-
низ килигна къе-
нин зи ихтилат Ма-
гьарамдхуьруьн
М . Г ь а ж и е в а н
тIварунихъ галай
1-нумрадин шко-
ладин тешкилатчи,
дидед чIалан ма-
лим,   гуьзел ди-
шегьли, виридаз гьуьрметлу Зами-
на Къазиагьмедовнадикай фида.
Замина малим  уьмуьрдихъ галаз
кам- камуна аваз яшамиш жезвай
камаллу дишегьли я. Вири вахтара
хьиз гилани эдебни ахлакь ада сад
лагьай чкадал эцигзава. Алай йисуз
къанни цIуд йис кIвалахдин тежри-
бада тамам жезвай Замина  малим-
ди гьа и школада чирвилер гунин
малимдин ракIарай сифте къадим
кам вегьена. Гьа йикъалай къенин
йикъалди ам вичи къачунвай вири
чирвилер, акьалтзавай несилдиз
гуз, аялриз илимдин сирер чириз
чалишмиш жезвай кас я. Замина
малим I972- йисуз Магьарамдхуьре
виридаз гьуьрметлу,  зегьметчи  Аса-
лиеврин   хизанда дидедиз хьана.
Школа лап хъсан къиметрал куьтя-
гьай жегьил руш Махачкъала шегь-
ердин ДГПУ-дин филологиядин фа-
культетдик  экечIна. I995- йисуз анаг

Замина малимди дерин чирви-
лер аваз акьалтIарна. Йисар
къвез фирдавай тежриба къа-
чуз, Замина малимди вичин
хиве авай везифаяр устадвилел-
ди тамамариз хьана, ва виче-
лай гвянай атай жегьил малим-
риз куьмекарни гузва. Тарс гуз-
вай аялрал ам лап рикIивай
алахъзава, абур ада, дидедин

чIалал  ашукьарзава. Вичин
гьакъисагъ зегьметдалди, ши-
рин мецелди ада школадин ру-
ководстводин коллективдин,
аялрин, гьакI диде- бубайрин
патайни еке гьуьрмет  къазан-
мишна. Школадин тешкилатчи
яз  Замина малимди  пландин
бинедаллаз тухузвай вири мя-
рекатар  лап тешкиллувилелди
кьиле тухузва.

Куьне яргъал йисара
гьакъисагъвилелди зегьмет
чIугуна. Квез ганвай награда-
яр авани?-лагьана хабар кьур-
ла, Замина  малимди ихьтин
жаваб гана:

«Зун садрани наградайрин,
тIварарин гуьгъуьна гьатай кас
туш,- лугьузва Замина малимди.
- Виридалайни чIехи награда яз,
за къенин  юкъузни, дуьшуьш
хьайила, жува чирвилер ва тер-

бия гайи аялри, гьакI абурун
диде- бубайри  ийизвай гьуьрмет,
абуру лугьузвай чухсагъулдин га-
фар, за виридалайни еке награ-
да яз  гьисабзава. Къейд ийин, За-
мина малим чирвилерин хилерин
гьуьрметлу работник я. Ам са шу-
мудни са грамотайрин сагьибни
я. Магьарамдхуьруьн райондин
75 йис тамам жедайла Замина
малимди райондиз талукьарна-
вай альбомдал пара зегьмет
чIугуна, ам арадал гъана ва акъ-
удна. Замина малим назик ва
викIегь дишегьли я. КIвалахда

ада са месэ-
лани энгелар-
дач, гьар са
везифа жа-
вабдарвилел-
ди  кьилиз
акъудда. Ам
мал и мв и ли н
пешедив рикI
гваз эгечIзава,
жуьреба-жуь-
ре месэлаяр
г ь я л д а й л а ,
за жуван теж-
р и б а д и к а й
хийир къачуз-
ва. Гьавиляй,
ада кьилиз
а к ъ у д з а в а й
к Iв ал а хр и хъ
хъсан ерини
ава.

З а м и н а
малимди тар-
сар гайи уче-

никрикай къе уьлкведин жуьре-
ба-жуьре шегьерра ва хайи хуь-
ре намуслудаказ зегьмет
чIугвазвай ксар еке дережадин
пешекарар, алимар ва маса пе-
шейрин сагьибар хьанва. Зами-
на малим камаллу кайвани,
кIани диде ва бадени я. Вичин
уьмуьрдин юлдаш Русланахъ
галаз санал хизанда кьуд велед
тербияламишнава. Абуруз кьи-
лин образованияр ава. ГъвечIи
руша Мадинади I0 лагьай клас-
сда хъсандиз кIелзава.

Гьуьрметлу Замина Къази-
агьмедовна,  яргъал йисара
акьалтзавай несилдиз чирви-
лер ва тербия гузвай, Квез бар-
калла!

Квез къвезвай дишегьлий-
рин  сувар 8- Март  мубаракрай!

                                        ЖАННА.

   СТIАЛ СУЬЛЕЙМАНАН I55  ЙИСАЗ ТАЛУКЬ ЯЗ
 ШИИРАТДИН ЦАВАР
Гатфарин югъ, десте-
                                десте,
Вакай даим физ  рахун,
Къе зунни тир ина  сифте,
Кутугнавай чIал  лугьуз.

Гужлу  жезвай инсанрин сел,
Пак  ерийрал, мескендал,
Гул  гими-юзазва эл,
Гар гьатнавай елкенда.

Дагъустанда  тIвар-ван
                                     авай
ЧIалан  устад,арифдар…
Мегъуьн  тарцин  лап  тан
                                     авай
Жедач ви  чIал  зайифар.

Къе атанва нече-шумуд
Илгьамдикай  пай  къачуз,
Хкахь тийир, вак  кваз умуд,
Ви  жуьгьенрин  цlай  къачуз.

Эй, айандар,ви чарчардин!
Зайиф хьанвач стIалар!
Агалай туш  сив хучардин,
Гьачиз  хьанай ккIалар.

На хкажна чи  лезги  чил
Шииратдин  цавариз,
Такабурдиз  хкажна  кьил,
Кескин я халкь  суварик.

Эхь,  асирар  къвез  алатда,
Ви  азиз  тIвар   мецера,
Ви чешмейрив къвез
                               агатда,
Хуьда  даим  рикIера…

   УСТА  ЖАБРАИЛ

Девлетлу  я зи  лезги  чил,
Магьир  устIар
                       гъетералди.
Садни  уста  я  Жабраил,
Вичин   къизил  гъилералди

Я, ваъ, я   чидач, я гьилле
                                     таб,
ЧIар  кайи  хьиз, гьазур
                                  я  кас.
Алатни кваз  хьанвай  хараб,
Ви  гъилерик  хъижеда саз.

Макьсад  я ви  хьун
                         шугъулдик,
Леке гъидач  вичин
                            тIварцIел.
Тадач садни  рикI  сугъулдиз,
Элдиз,  гьелбет, я вун
                                  цIигел.

Сад Аллагьди  вун  хуьй
                                   уста,
Юбилейдин  и  шад  юкъуз,
Тебрикар  ваз  къвезва
                                патай,
Чандин  сагъвал,  сагълугъ
                                        лугьуз…

Шад  мярекат  хьурай гурлу,
Няметрив  бул  ргаз  суфра,
Ви  гележег  хьуй  абурлу,
Хизанарни  галаз  суфра.

ЦУЬКВЕДАЛ
    ЧIИЖЕР

Гъилеваз цIуцIек,
Бедендиз  куьмек.
КIишнишриз  гуз яд,
Аида я шад.

Хуьда  цицIибар,
Чхуьда къапар,
Къакъажна гъилер,
Шиткида кIвалер.

Ацукьна  вахаз
Авай туш  кьарай,

Аллагьяр АБДУЛГЬАЛИМОВ.

    ЦIИГАН ИЧЕР
ЦIиган хьиз, гатай къаю,
Тарарал куьн  жезва  яру.
Куь бегьеррал  я зун  кьару,
ЦIиган  ичер, цIиган  ичер!

Багъда  амач гьич  са  емиш,
Квелай  башкъа  жедай
                                 дадмиш,
Къушарин  луж  жезва  ахмиш,
ЦIиган  ичер, цIиган  ичер!

Квез тIвар  ганва  лап
                               керчекдиз,
Экуьн  ярар  хьиз,  гуьрчегдиз,
Къвазнава  гьар сад  керчекдиз,
ЦIиган ичер, цIиган  ичер!

Мекьера куьн  жезва къеврагь,
Эхиз вердиш, туш  куьн
                                    икрагь,
Гьар садан  квел  физва
                                  темягь
ЦIиган ичер, цIиган  ичер!

Са  бязи  чи   адетар  хьиз,
КичIе я заз  жинсер  квахьиз…
Эй,  багъбанар, тухмачра  хьиз,
Алахъа  куьн, цIиган  ичер…

              Тухмач- къелемлух.

Нинидив  къугъваз,
Гуз  жеда гьарай.

Цуькведал  чIижер…
АлтIушдай  тегьер,
Аялар  гъенел,
КIватI жеда  кьилел.
Къиметлух  вадрив
АцIурда шаксуз.
Гъил  гьич садрани
Жедай туш  агъуз.

Ихьтин  викIегь вах,
Гьелбет, я  дамах.
Мектебда  кIвале
Гьамиша  уях.

                   ЦIуцIек-лейка.

Эй, Аллагьяр,  вун  я ариф,
Белки, ви  тост хьанва
                                яргъи?!
Са  кIвачелла  ийиз  тариф,
Къуй  рахурай гьар са
                                 багъри.

Хуьруьн, кIвалин,  даях  уста,
Тади  куьмек, уях уста.

МАГАРАМКЕНТСКИМ рай-
онным судом с участием го-
сударственного обвинителя
прокуратуры района вынесен
приговор в отношении местно-
го жителя.

Он признан виновным в со-
вершении преступления, пре-
дусмотренного ч.1,ст.105УК
РФ (Убийство).

Местный житель,находясь
в состоянии алкогольного опь-
янения, позвонил к ранее зна-
комому жителю с. Хтун-Казма-
ляр Магарамкентского района,
где в ходе беседы между
ними возник словесный конф-
ликт на почве ранее сложив-
шихся неприязненных отно-
шений.Той же ночью, для вы-
яснения сложившихся отно-

шений, указанными лицами осу-
ществлена встреча, в ходе ко-
торой ими было принято реше-
ние отъехать на автомобиле в
безлюдное место. В салоне ав-
томобиля конфликт между ними
продолжился и перерос в пота-
совку, в ходе которой один из
участников конфликта нанес
множественные удары имею-
щимся при себе ножом, в ре-
зультате чего житель с. Хтун-
Казмаляр скончался по дороге
в    больницу.

За совершенное преступле-
ние,с учетом позиции государ-
ственного обвинителя, судом
назначено наказание в виде 9
лет лишения свободы с отбыва-
нием наказания в исправитель-
ной колонии строгого режима.

Прокуратурой района про-
ведена проверка по факту
подделки официального до-
кумента.

Проверка показала, что в
производстве суда находи-
лось дело об административ-
ном правонарушении, пре-
дусмотренном ч.1 ст.12.8
КоАП РФ, в отношении мес-
тного жителя.

В ходе рассмотрения ука-
занного дела,местным жите-
лем в суд представлены до-
говор возмездного оказания
медицинских услуг, заклю-
ченный между государствен-
ным бюджетным учреждени-
ем здравоохранения и мест-
ным жителем, а также меди-
цинская справка о результа-
тах химико-токсилогических
исследований, согласно ко-
торой запрещенных веществ
в организме не обнаружено.

Согласно  полученному
ответу  из государственного
бюджетного учреждения

здравоохранения следует, что
представленная в суд справ-
ка о результатах химико-токси-
логических исследований ме-
стному жителю не выдава-
лась.

По факту выявленных нару-
шений закона, предусмотрен-
ных ч.1 ст.327 УК РФ, проку-
рором района вынесено поста-
новление в порядке п.2 ч.2
ст.37 УПК РФ, которое вместе
с материалами проверки на-
правлены в ОМВД России по
Магарамкентскому району.

По результатам рассмотре-
ния, 28.02.2024 возбуждено
уголовное дело по признакам
преступления, предусмотрен-
ного ч.1 ст.327 УК РФ (поддел-
ка, изготовление или оборот
поддельных документов, госу-
дарственных наград, штампов,
печатей или бланков).

Ход расследования уголов-
ного дела прокуратурой райо-
на взят на контроль.

В ПРОКУРАТУРЕ РАЙОНА

       Признан виновным
в совершении преступления,

Возбуждено уголовное дело

    Страховой
представитель-
    помощник
     пациента
С 2016 года в нашей стране  на-

чал работать институт страховых
представителей.

Основная цель страховых пред-
ставителей - защита прав застра-
хованных граждан на получение
бесплатной  медицинской помощи в
рамках ОМС.

Страховые представители – это
сотрудники страховой медицинской
компании, прошедшие специальное
обучение, обязанности  которых
входят сопровождение пациентов
на  всех этапах оказания медицинс-
кой помощи,  наблюдение  за ходом
лечения и оказания при необходимо-
сти правовой поддержки.

Улучшение системы  направле-
но на то, чтобы  у каждого владель-
ца полиса ОМС был страховой пред-
ставитель, который защищает пра-
ва гражданина на получение бес-
платной медицинской помощи и осу-
ществляет его информационное со-
провождение на всех этапах оказа-
ния медицинской помощи.

Страховой представитель обес-
печивает и контролирует качество
и доступность и сроки медицинских
услуг, которые оказываются насе-
лению в рамках программы ОМС.

Страховые  представители раз-
деляются  на 3 уровня, каждый уро-
вень выполняет свои функциональ-
ные обязанности:

Страховой представитель 1-го
уровня - это оператор контакт – цен-
тра страховой медицинской компа-
нии, который отвечает на устные
обращения граждан, консультирует
по  простым вопросам.

Страховой представитель 2-го
уровня решает  более сложные воп-
росы, сопровождает на всех этапах
оказания медицинской помощи,  по-
могает  в вопросах госпитализации.

Страховые представители 3-го
уровня - это квалифицированные
специалисты и эксперты в области
медицинской помощи. Они работа-
ют письменными обращениями зас-
трахованных,  проводят эксперти-
зу качества лечения.

К страховым представителям
можно обращаться по вопросам
выдачи страховых полисов, выбо-
ра медицинской организации, стра-
ховой медицинской организации,
бесплатного обеспечения лекар-
ствами  и получения медицинской
помощи по ОМС вне территории
страхования. 8

Кроме того, к страховому пред-
ставителю можно обратиться с жа-
лобой на качество оказанных медуч-
реждением услуг, на нарушение вра-
чом профессиональной этики, а так-
же в случаях, когда вам   отказыва-
ют  медицинской  помощи или про-
сят деньги за услуги и процедуры,
которые должны быть бесплатными.

Страховые представители ока-
зывают всестороннюю поддержку

бесплатно. Более того, консультацию
можно  получить вне зависимости
от того, какой страховой медицинс-
кой организации выдан ваш полис и,
если даже  вы его еще не застрахо-
ваны.

В  этом случае страховые пред-
ставители сориентируют вас по об-
щим вопросам, связанным с выда-
чей полиса ОМС, а также расскажут
о ваших правах на получение меди-
цинской помощи.

     Страховой  представитель- помощник    пациента
5 Найти  своего страхового пред-

ставителя очень просто, достаточно
позвонить по номеру  телефона стра-
ховой медицинской организации,
выдавший вам полис ОМС.    Как  пра-
вило, ее название и контакты теле-
фона указаны в полисе . Еще можно
связаться со страховым представи-
телем по основным каналам связи-
это горячие линии телефонной связи
страховой медицинской организации.

                             Ф. БАЛАБЕКОВ.


